
Rezime/Abstract

U ovom radu analizirane su osobitosti jezika Faruka Šehića u romanu Knjiga o Uni, i to na fonološko-morfološkoj, leksičkoj
i sintaksičkoj razini. Utvrđeno je da se radi o standardnom bosanskom jeziku, a uočena odstupanja osobni su izbor pisca i
njegov „protest“ (neslaganje sa pravopisnim rješenjima bosanskoga jezika čiji je jedini cilj, po mišljenju pisca, da se
naprave razlike u odnosu na pravopis ranijeg srpskohrvatskog / hrvatskosrpskog ili važećeg srpskog jezika). U oblasti
fonologije i morfologije analizirane su fonološko-morfološke osobitosti jezika u ovom romanu, a pažnja je posvećena
promjenljivim i nepromjenljivim riječima i oblicima riječi koje sadrže glas h, reflekse glasa jat, pokretne vokale te riječi sa
izvršenom ili neizvršenom palatalizacijom. Analiza leksike pokazuje da se u jeziku F. Šehića javlja sinonimija, polisemija,
odnosno sve vrste prenesenog značenja, domaće i riječi stranog porijekla (orijentalizmi, grecizmi, latinizmi, germanizmi...).
Posebno je zanimljiva upotreba velikog broja vlastitih imena među kojima preovladavaju krematonimi, a javljaju se i
geonimi (toponimi) i, rijetko, bionimi (antroponimi). Vlastita imena su klasificirana te je sačinjen mali rječnik bionima,
geonima i krematonima. U oblasti sintakse uočeno je prisustvo svih tipova vezanog teksta, a roman sadrži i stihove te
različita ponavljanja riječi i rečenica. Osobitost sintakse jezika Faruka Šehića ogleda se i u upotrebi glagola i glagolskih
oblika, posebno futura I, aorista, potencijala I i imperativa.

